
				এই পাতাটির মুদ্রণ সংশোধন করা প্রয়োজন। 
o ভারতবর্ষের ভূগোল ব্লত্তান্ত ।
সহস্র বর্গ মাইল। প্রায়দ্বীপাংশের অভ্যন্তর ভাগ পৰ্ব্বতকীর্ণ এবং জলকষ্ট বিশিষ্ট, কিন্তু গুজরাটের সমধিক ভাগ উৰ্ব্বর, তাহাতে নীল, চিনি, তুলা, তামাকু এবং ধান্যাদি শস্য উৎপন্ন হয়। গৈকুয়ার রাজ্যের রাজধানী বরদা, তদ্ভিন্ন কাম্বে ও ডিউ নামে দুই প্রধান নগর আছে।
কচ্ছ। কচ্ছ এক ক্ষুদ্র রাজ্য, তাহ কচ্ছের মোহান এবs
রশ্ন নামক বিখ্যাত ভূভাগের মধ্যস্থলে এক সঙ্কীর্ণ প্রায়দ্বীপ ব্যাপিয়া রাও উপাধিকারী তদেশীয় এক রাজার শাসনাধীনে অবস্থিত। ইহার পরিমাণ ফল প্রায় ৭০০০ বর্গ মাইল । এ দেশের মৃত্তিক সচরাচর উর্বর নহে, কিন্তু কিয়ৎ পরি
মাণে তুলা উৎপন্ন হইয়া থাকে। এখানে ঘোটক, ছাগ, মেষ, বলদ, বন্য গর্দভ এবং অন্যান্য জন্তু অনেক জন্মে । ইহার
রাজধানীর নাম ভূজ। প্রধান সামুদ্রিক বন্দর মান্দাভী। কচ্ছের নাবিক লোক বিলক্ষণ সবল ও সাহসী, এবং লোহিত সাগরের তট, আফ্রিকার উপকুল ও দক্ষিণ আসিয়ার নান স্থানের সহিত বাণিজ্য ব্যবসায় করিয়া থাকে ।
রাজপুতনা । উত্তর হিন্দুস্থানের মধ্যে এক বিস্তীর্ণ প্রদেশ, সিন্ধু দেশের পূর্ব হইতে যমুনার তাঁর পর্ষ্যন্ত এবং মহা মরুভূমি প্রদেশ ও আরাবলি পৰ্ব্বতাঞ্চল লইয়া সংস্থিত। ইহা বহুতর ক্ষুদ্র ক্ষুদ্র অধিকারে বিভক্ত জাহার অধিকাংশই রাজপুত্ৰ জাতির অধীন। রাজপুতনার পশ্চিম এবং উত্তর ভাগের ভূমি স্বভাবতঃ শুষক ও অফলা, কিন্তু দক্ষিণ এবং পূর্ব অংশ যাহা আরাবলি পৰ্ব্বতের পূর্ব এবং চম্বলনদীর তটবৰ্ত্তি তাহ সজল ও উর্বর। রাজপুত রাজ্যের প্রধান ভাগ উদয়পুর কিম্বা মেওয়ার, সিরুল্লাহী, যোধপুর, জসলমীয়র, বিকা

